
Estrutura Suku no membru komunidade Suku Abani, Suniufe no Bobometo Reziaun
Espesial Oe-Cusse-Ambeno (RAEOA) preokupa no sei iha konfuzaun ho situasaun politika
atual

Ekipa Judicial System Monitoring Programme (JSMP) habelar informasaun ba komunidade
liuhosi treinamentu ba iha xefe suku no estrutura Konsellu Suku, inklui membru komunidade
balun iha area remota sira iha Rejiaun Auténoma Espesial Oe-cusse-Ambeno (RAEOA).

Iha 16 Novembru 2017, JSMP hala’o treinamentu iha Suku Abani, Postu Administrativu
Passabe. Partisipante hamutuk ema nain 30 ne’ebé kompostu hosi feto 15 no mane 15.

Tuir-mai, itha 20 Novembru 2017, JSMP hala’o treinamentu iha Suku Suniufe, Postu
Administrativu Nitibe. Partisipante hamutuk ema nain 30 ne’ebé kompostu hosi feto nain 19 no
mane 11.

Iha 21 Novembru 2017, JSMP hala’o treinamentu iha Suku Bobometo, Postu Administrativu
Oesilu. Partisipante hamutuk ema nain 30 ne’ebé kompostu hosi feto nain 15 no mane nain 15.
Total partisipante hosi treinamentu 3 ne’e ema nain 90 ne’ebé kompostu hosi feto nain 49 no
mane nain 41.

Objetivu  hosi treinamentu ne’e maka atu habelar informasaun no hasa’e kofiesimentu
partisipante sira-nian kona-ba demokrasia, knaar o6rgaun soberanu sira-nian, partisipasaun
publiku iha proseu halo lei no mds asesu ba justisa formal.

“Treinamentu ne’e, aleinde hasae partisipantes sira-nia kofiesimentu, iha tempu hanesan
promove diskusaun no moés oportunidade ba sira hodi hato’o sira-nia hanoin, duvida no
komentariu ba asuntu relavante sira iha jeral no partikularmente iha sira-nia komunidade,” dehan
Diretor Ezekutivu JSMP, Luis de Oliveria Sampaio.

Materia sira ne’ebé aprezenta iha trenamentu ne’e fahe ba iha sesaun rua. Sesaun dahuluk ko’alia
kona-ba demokrasia, knaar 6rgaun soberania sira-nian no partisipasaun publiku iha prosesu halo
lei no sesaun daruak kona-ba asesu ba justisa formal.

Partisipante sira antusiazmu ho materia sira ne’ebé JSMP fornese tanba konsidera importante no
relevante tebes ho sira-nia knaar no mos situasaun real iha komunidade laran. Kestaun no
preokupasaun partisipante sira foti iha treinamentu 3 ne’e, partikularmente sasaun kona-ba
demokrasia nian mak kona-ba situasaun politika atual iha rai-laran. Preukupasaun sira ne’e liu-
liu diskute orientadu kona-ba formasaun kestaun konstitusionaliade hosi Governu VII. Sei
Parlamentu Nasiondl la aprova programa governu, oinsa nia konsekuénsia? Oinsa kona-ba
kestaun eleisaun antesipada?. Ho pergunta sira ne’e hotu, partisipante sira konklui katak



demokrasia ne’e di’ak, maibé dalaruma mos halo sira konfuzaun, liu-liu situasaun politika ida
agora nian.

Hatan ba kestaun sira ne’e, JSMP dehan katak atu hatene kona-ba formasaun governu, presiza
hatene prosesu politika hahti kedas hosi kampafia eleisaun parlamentdr nian no depoisde
eleisaun. Tha eleisaun, CNRT kompromete ba nia eleitoradu sira katak CNRT sei la ba ukun
bainhira nia la manan ho maioria absoluta hodi ba ukun mesak.

Depoisde eleisaun, CNRT nafatin halo deklarasaun politika katak mantein sira-nia desizaun no
hakarak sai opozisaun bainhira Prezidente Reptiblika bolu partidu politiku sira ne’ebé iha asentu
parlamentar hodi rona sira-nia hanoin nomos bainhira partidu Fretilin ne’ebé hetan votu barak liu
haruka karta konvite ba sira hodi halo koligasaun.

Liuhosi prosesu negosiasaun ne’ebé naruk no han tempu, Fretilin konsege halo koligasaun ho PD
no KHUNTO hodi hetan maidria parlamentér iha termu foti desizaun atu forma governu. Tanba
antes atu forma governu, tenke harii uluk Parlamentu Nasional.

Parlamentu Nasiondl harii ho partisipasaun KHUNTO no PD maibé depois KHUNTO dada-an
sai depoisde Parlamentu harii tiha no prosesu formasaun governu hahi. Mesmu nune’e,
formasaun governu tenke kontinua no governu foun mds la’o ba oin, tanba nia la’o tuir
Konstituisaun.

Bainhira governu nia programa la liu dalarua tutuir malu iha Parlamentu Nasiondl, mak tuir
Konstituisaun Prezidente Republika bele hatun tiha governu no hasai tiha Primeiru Ministru no
bolu fali partidu ne’ebé manan ho segundu maioéria atu forma governu.

Maibé bainhira Fretilin ho PD la simu no dada-an sai hosi Parlamentu, mak Parlamentu sei la
funsiona, tanba tuir Konstituisaun kompozisaun Parlamentu Nasionadl minimu deputadu 52 no
opozisaun iha de’it deputadu 35. Wainhira kompozisaun ne’e la hetan tama ona krize
institusional grave, Prezidente Republika tuir Konstituisaun bele sobu ona Parlamentu no deklara
eleisaun antesipada.

Iha parte seluk, Xefe Suku Suniufe husu kontribuisaun sosiédade sivil nian, partikularmente
JSMP atu bele hadi’a situasaun ne’e, liu-liu bele hetan solusaun politika ida ne’ebé ba parte hotu
no bele evita krize. JSMP hatan ba kestaun ne’e katak JSMP hato’o ona nia paraser ka hanoin ba
Parlamentu Nasiondl no orgaun sira seluk kona-ba formasaun governu ne’e no JSMP sei nafatin
kontinua f6 nia hanoin hodi bele solusaun ida ne’ebé di’ak ba ema hotu.

Iha parte asesu ba justisa nian, partisipantes sira husi Suku tolu ne’e husu ba JSMP atu kontinua
ho formasaun ne’e iha futuru to’o iha nivél aldeia. Partisipantes sira konsidera informasaun
kona-ba asesu ba justisa formal ne’e importante tebes no kazu barak mak mai ho karakter
lahanesan.

Lia nain husi Suku Bobomento husu ba JSMP atu nafatin fahe informasaun kona-ba asesu ba
justisa formal liu-liu kona-ba krime sira tanba durante ne’e kazu balun mak sira falla atu halo
mediasaun iha suku no lakonsege hetan desizaun.



Hatan ba preokupasaun ne’e, JSMP rekomenda katak Xefe Suku ho membru konsellu sira tenke
hatene halo diferensia kona-ba krime publiku no krime semi publiku. Kuandu kazu ne’e
kategoria ba krime publiku hanesan violénsia doméstika, oho ema, abuzu seksudl ba ménor no
violasaun seksual, lideransa komunitariu sira labele rezolve de’it tuir mekanismu tradisional
maibé tenke halo prosesu formal to’o iha tribunal mesmu parte sira hakarak atu dame malu de’it
iha nivél suku. Xefe suku no membru Konsellu Suku so bele iha posibilidade atu trata kazu sira
liuhosi medisaun ba kazu krime semi publiku sira hanesan ofensa ba simples, danu simples,
amiasa no disputa simples sira seluk.

Iha enseramentu, xefe suku sira rekomenda atu JSMP bele halo tan planu ba treinamentu hanesan
itha sira-nia suku, liu-liu ba hala’o fali iha aldeia seluk. Xefe suku sira més husu ba nia membru
sira atu bele hatutan tan informasaun sira ne’e ba membru komunidade seluk ne’ebé la partisipa
iha formasaun ne’e.

Atividade ne’e realiza tanba hetan apoiu finanseiru hosi povu Australianu liuhosi AusAid.

